
Preface

Vanhu vekumaruwa vakange vasina mukana wokuti vaunganidze ruzivo rwavo 
muzvinyorwa. Izvi zvaikonzera kuti ruzivo urwu rusakwanisike kushandiswa nevamwe 
varimi vanogara munzvimbo dzakafanana nedzavanenege vari. Nokudaro, vamwe 
varimi vaitorasikirwa neruzivo urwu rwakakosha kuti vange vachirushandisa 
kusimudzira mararamiro avo. 

Serimwe remasangano makuru akazvimirira oga (maNGO) anoshanda 
munezvebudiriro nemagariro evanhu muZimbabwe, veSAFIRE vanodavira kuti 
kana ruzivo rwakawanikwa mukushanda kwavo pamwe nevagari vomunharaunda 
dzakasiyana muzvirongwa zvebudiriro rwukanyorwa pamwe nokugoveranwa 
rwungawedzera nokutibatsera kuvandudza mararamiro edu. Muzvirongwa 
zvokugoverana ruzivo veSAFIRE vanokoshesa kunyora nokugoverana pfungwa 
kwevanhuwo zvavo vanogara mumaruwa. 

Mazuvaano kwava nenzira dzakawanda dzokuchengetedza nokupanana kana 
kufambisa ruzivo. Dzimwe nzira dzinozivikanwa zvikuru sedzagara dzichishandiswa 
kare sokuti maradio(wairesi) maTV (dzimudzangara), mapepanhau nemabhuku 
(media of communication) asiwo dzimwe nzira dzichiri itsva uye vemumaruwa havana 
mukana vakuzvishandisa sokuti macompute anoshanda nerunhare, ruzivo 
runochengeterwa munjere dzecomputer (Internet) nemavideo   (Information 
Communication Technologies). Zvakakosha zvikuru kuti nzira idzi dzizivikanwe uye 
kuti vanhu vemumaruwa vapiwe mikana yekutanga kudzishandisa.  Chinyorwa ichi 
chiri kuedza kupa ruzivo pamusoro penzira idzi. Dzinosanganisira macomputer 
(potonjere), e-mail (tsambabozha) neInternet (dura reruzivo riri pacomputer), video 
neTV. Chinyorwa ichi chinoedza kutsanangudza nzira imwe neimwe, manakiro 
nemaipiro uye inopawo mazano ekuti nzira idzi dzingashandiswe sei.  

Chinyorwa ichi chakabatanidzwa neSAFIRE pasi pechirongwa cheSADNET 
vachizadzikisa kuzvipira kwavo muchinangwa chokubatsira vanhu vanogara mumaruwa 
kusimudzira nzira dzokuzviriritira kubudikidza nekufambisa rizivo nekugamuchidzana 
pfungwa pakati pevagari vemumaruwa.

Chinyorwa ichi chine zvikamu zvina zvinotaura pamusoro pe (i) Video (ii) maComputer 
(iii) E-mail ne (iv) Internet.

Mashoko ekutenda

Vagadziri vechinyorwa ichi vanoda kutenda vanhu vose vakaita kuti chinyorwa ichi 
chibudirire. Kutenda kukuru kunoenda kune mamwe masangano anobata neSADNET 
anosanganisira Grasslands Research Station, Meteorogical Department, Fambidzanayi 
Permaculture Centre, ORAP ne Zimbabwe Freedom From Hunger Campaign 
(ZFFHC). SAFIRE inodawo kutenda varimi nevamwewo vagari vemumaruwa 
akasiyanasiyana kunyayanya vese vakauya kumusangano wekudzidzisana pamusoro 
pemaInformation Communication Technologies (ICTs) wakaitwa ku Udu Dam 
Nyanga. Ava vanosanganisira, varimi vanobata neSADNET vanobva ku Galaupole, 
Chizvirizvi, Nyamaropa, ne Siganda. Vose ava vakabatsira kugadzirisa zvinyorwa 
zvezvidzidzo zvakapiwa pamusangano uyu. Vakabatsiridza kuaumba kuti azokwanisa 
kuverengwa nekunzwisisika nevarimi vemumativimana enyika akasiyana siyana. 

Moreblessings Mutengwa akanyora zvizhinji mugwaro iri, Zvenyika Mugari 
akazobatsirawo kushandura mutauro mune mamwe magwaro kubva kuchirungu 
kuenda kuchishona.

SADNET inoda kutenda ve International Fund For Agriculture Development (IFAD), 
Canadian International Development Aid (CIDA) vachishanda neCanadian Hunger 
Foundation (CHF) avo vakapa rubatsiro rwemari kuburikidza neSADNET project 
kuti chinyorwa ichi chibude. Veinformation Section yeSAFIRE ndivo vakazo batawo 
basa guru rekuti gwaro iri ripepetwe nekudhindiswa.

Video senzira yekuumbisa mashoko
(naMike Nyamutowa na Gibson Kutadza)

Ichi chinyorwa chakanyorwa naMike Nyamutowa na Gibson Kutadza vekuNyamaropa. 
Ava varimi varikushanda ne SAFIRE pasi pechirongwa che Market Linkages Programme. 
Varimi ava vakatora video yekurima kwavakaita paprika. Payakatsikiswa vakaona iri 
nzira yakanaka yokupanana ruzivo pakati pevarimi. Video yavakagadzira varimi ava 
yakatoshambadzrirwa kuvarimi vari munzvimbo dzakasiyana siyana. Vakazofungawo 
kunyora iri gwaro vachitaura nemanakiro evideo senzira dzakanaka dzekuishandisa.

Chii Chinonzi Video?

Video chinyorwa chine mazwi nemifananidzo chakaiswa pacassette chinokwanisa 
kuratidzirwa paTV. Mushina wokutoresa mifananidzo ndiwo unoshandiswa pakutoresa 
mifananidzo nemazwi zvinozotsikiswa pavideo cassette. Nyaya yakatsikiswa pavideo 
cassette inokwanisa kuonekwa pamuchina we VCR neTV chero kupi nekupi.

Video camera Video cassette Television

Video Cassette Recorder (VCR)

Chii chakanakira video?

* 	 Munhu anokwanisa kuona nokunzwa panguva imwe chete.
* 	 Unokwanisa kudzokorora kuona kusvikira wanzwisisa.
* 	 Haufambi kusvika kunzvimbo yechiitiko zvinova zvinochengetedza mari nenguva.
* 	 Unokwanisa kuona chiitiko kubva pachakatangira kusvika pachakagumira.
* 	 Inobatsira kuchengeta nhoroondo yezviitiko munzvimbo zvinokwanisa 

kuzoonekwa pane ramangwana.
* 	 Inogona kushandiswa nevanhu vakawanda kusanganisirawo vasingagone kunyora 

nekuverenga

Video inogadzirwa sei?

Michina nezvimwe zvinodiwa
* 	 Video camera
* 	 Video cassettes anokwana mucamera
* 	 Chiedza chakakwana panzvimbo inenge ichitorerwa mifananidzo yacho
* 	 Kwekutsikisira (studio)

Vanhu vanodiwa  

* 	 Mutungamiriri wevanotora mifananidzo (producer)
* 	 Munhu anoronga matorerwe evideo (production assistant)
* 	 Munhu anotora mifananidzo (cameraperson)

Kutora video yakanaka kunoda mushandirapamwe



S O U T H E R N  A L L I A N C E  F O R  I N D E G E N O U S  R E S O U R C E S 4

Nhanho dzekuteedzera pakugadzira

* 	 Gadzirai nhoroondo yenyaya nekuinyora pasi, yamunoda kudzidzisa vamwe 
(script)

* 	 Tsvakai nzvimbo dzokutorera (scene)
* 	 Rongai matorero amunoda kuita mifananidzo
* 	 Tsvakai mifananidzo nevanhu vanonyatsogona kutonongora zvamunoda kuti 

zvibude pavideo (pre-production meeting).
* 	 Torai mifananidzo, izvi zvinokwanisa kutora nguva pfupi kana refu zvichienderana 

nezvamunoda kuisa muvideo.
* 	 Kana muri chikwata, zuva nezuva garai pasi muchiongorora zvamunenge matora 

paCamera muchiona kuti zvamatora ndizvo here. Kana zvisiri izvo munogona 
kudzima modzokorora zvakare

* 	 Kana maona kuti zvamatora zvakwana kuti muchigadzira nyaya yenyu, munoendesa 
macassette enyu emucamera kunotsikisa kustudio. Vanoshanda mustudio vanodawo 
kuti muvape nhoroondo yenyaya yenyu yakanyorwa papepa (script yamborehwa 
pamusoro) kuitira kuti basa ravo rivaitire nyore. 

Chii chinoitika mustudio?

Studio imba yakagadzirirwa kutsikisa mavideo cassette. Havasi vese vese vanokwanisa 
kushanda mustudio. Mustudio munoshandwa navana mazvikokota vanogona kushandisa 
michina youkupepeta nekusengura nyaya dzinenge dziri pamacassette enyu aya 
emucamera. Mustudio ndimo munonyayotora nguva nekuti nyaya dzose, nemifananidzo 
yose inenge yatorwa inoongororwa imwe neimwe, zvobatanidzwa kana kupatsanurwa, 
poiswa mamwe mazwi akasaririra nedzimbo dzinoenderana nenyaya iri pavideo. 
Mupepepeti anofanira kugadzira video yenyu achitevedzera gwara ramunenge mamupa 
sekuti, kureba kwayo, zvamunoda kuti zvinyanyobuda kwenguva yakareba, vanoda 
kutendwa nezvimwewo zvakadaro.

Kana video yapepetwa kekutanga munofanira kuipiwa momboiongorora isati yatsikiswa 
pamacassette akawanda. Kana magutsikana cassette inogona kutsikiswa kakawanda 
zvichienderana nenhamba yamunoda.  

Kugadzira video cassette kuti ichishambadzirwa

Kana videocassette yabva kumupepeti mustudio inofanira kuchishongedzwa kuti 
ipiwe vamwe yakashongedzeka.  Video cassette inofanira kuputirwa nebutiro (cover) 
rakanyorwa izvi:
* 	 Musoro wenyaya unokwezva vanhu
* 	 Pfupiso yenyaya iri mucassette

* 	 Mufananidzo unobatsira kuti vanhu vave nefungidziro yezviri mukati nekuti 
vaite shungu dzekuona zvirimukati

* 	 Zuva rakagadzirwa video
* 	 Kero nerunhare rwevakagadzira
* 	 Vanhu kana kuti sangano rakagadzira video
* 	 Kutenda vakabatsira 

Matambudziko anosanganikwa nawo pakugadzira video 

* 	 Muchina wokutoresa unoda kunyatso zivikanwa mashandiro awo.
* 	 Kunogona kunaya zvokuti munotadza kutora zvamunoda
* 	 Vamwe vanhu vanotya kubuda muvideo asi vaine zivo inodiwa kuti ibude 

muvideo.
* 	 Zvimwe zvifananidzo zvinogona kubuda nenzira yamusingadi zvekuti munoramba 

muchidzokorora chinhu chimwe chete
* 	 Moto wecamera (battery) unogona kupera muri pakati pekutora chiitiko

Zvingangotadzisa kuti video ishandiswe zvakakwana

Kugadzira video kunodhura zvakanyanya, kazhinji chinonyanyodhura kuitsikisa.
Vazhinji vanhu havana michina yekuratidzira video (TV  neVCR)
Inoda mamagetsi kanasolar kuti TV neVCR zvishande.

Kushandisa macomputer pakufambisa mashoko 
(tichishandisa e-mail neInternet)
(na MoreBlessings Mutengwa)

Mazuvaano vanhu vose varikukurudzirwa kushandisa maComputer pakunyora 
magwaro, kutsvaga ruzivo nepakufambisa mashoko kana ruzivo. Kwakatoitwa 
musangano wepasi rino rose unonzi World Summit for Information Society (WSIS) 
uyo waikurudzira kuti vanhu vashandise macomputer pamabasa ebudiriro kungave 
kunyora magwaro, kutumira mashoko kana kutsvaka ruzivo. Pakaonekwa kuti muno 
muAfrica vanhu vanoshandisa macomputer vachiri vashoma shoma tichienzanisa 
nevekuEurope nedzimwe nzvimbo naizvozvo pane chirongwa chikuru chakadzikwa 
chokukurudzira vanhu kunyanya vemumaruwa nemunzvimbo dzichirikusimukira 
kuti vawaniswe mikana yekushandisa macomputer nedzimwe nzira dzemazuvaano 
dzekufambisa mashoko dzinonzi maInformation Communication Technologies (ICTs). 
Izvi zvinobatsira kuti mashoko neruzivo zvikurumidze kufamba pakati pevanhu vari 
nzvimbo dziri kure nekure zvichizobatsira kusimudzira vagari venyika dzichiri 
kusimukira.

MuZimbabwe, macomputer achiri mashoma mumaruwa kunyange zvazvo hurumende 
yedu yakaisa chirongwa chekuisa macomputer muzvikoro zvemumaruwa 
zvichibatsiridzwa nechirongwa chekuisa magetsi mumaruwa. Vebazi rinoona neDzidzo 
muzvikoro vakatoumba zvidzidzo zvemacomputer zvinotonyorerwa mazamanishoni. 
SAFIRE inoona kukosha kwekukurudzira kushandiswa kwemacomputer 
nevemumaruwa naizvovzo ine zvirongwa zvairi kuita munzvimbo dzakasiyana siyana. 

SAFIRE iri kuedza kuvandudza ruzivo pamusoro pekukosha kwemacomputer 
nekushandisa tsamba mbozha (e-mail) mukuwana ruzivo nemukutaurirana. Parizvino 
ine misha yeruzivo mina (rural information centers) ari mumaruwa yavakaisa 
macomputer ane e-mail ne Internet ayo anoshandiswa nevarimi. Izvozvi iri kudzidzisa 
varimi kutsvaka ruzivo pa Internet nekushambadzira zvavanoda kana kutengesa. 
SAFIRE iri mushishi yekugadzira programme yerurimi rweshona kuitira kuti computer 
ishandiswewo nevanhu vasingagoni kuverenga chirungu.

Chinyorwa ichi chiri kuedza kubatsira varimi kuti vanzwisise mashandisirwo 
emacomputer zvikuru avo vane mukana wekushandisa misha yeruzivo ine macomputer 
(rural information centers) yakaiswa neSAFIRE. Mazwi mazhinji achiri muchirungu 
asi chinyorwa ichi chine mifananidzo inoedza kuratidza zvimwe zvisina mazita 
echiShona. Chinyorwa ichi chakaitwa naMoreblessings Mutengwa, Information 
Systems Administrator weSAFIRE. Chinowanikwawo chiri mururimi rwechirungu.

Macomputer akakosha chii? 

* 	 Macomputer anoita kuti hupenyu huve nyore zvikuru kune avo vanoda kudzidza 
nevamwe vane mabhizimisi. Anobatsira nzira idzi:

* 	 Kuunza mishina yemazuvaano yokufambisa nokusvitsa mashoko kuvanhu vanoada 
kubudikidza ne tsamba mbozha neInternet.

* 	 Kuita kuti vanhu vemunharaunda vakwanise kushandisa macomputer kunyora 
maripoti, rondedzero dzemisangano, kugadzira maposita nemabhajeti 
vachizvichengetedza pacomputer.

* 	 Kuchengetedza ruzivo nemashoko.
* 	 Kuvandudza nzira dzekukurukurirana kuchishandiswa tsamba mbozha ( e-mail).

Computer chii?

* 	 Mushina unenjere dzinenge dzemunhu asi uchingokwanisa chete kushandisa 
njere dzacho kana munhu audza mushina zvekuita

* 	 Muchina wekusanganisa, kusengura nekupepeta mashoko achidhindwa.
* 	 Mushina wekuchengetedza mashoko
* 	 Mushina unotambira mashoko kubva kumushandisi, wopepeta, wozobuditsa 

maripoti nezvinyorwa zvakasiyana siyana.

Nhengo dzomuviri wecomputer ndedzipi?

Computer inoumbwa nezvinobatika zvecomputer somuenzaniso,  monitor, CPU,  
Motherboard, keyboard, printer etc

CPU	 : Iyi ndiyo njere yecomputer. Ndimo munoitwa basa rese rokusengura 
nokupepeta mashoko. Ndiwo watingati moyo neninga/pfimbi yenjere 
munochengeterwa mashoko necomputer. 

Monitor/ screen: Ndicho chiso chinoonesa zvese zvirikuitwa necomputer (inoshanda 
seTV)

Keyboard : Uyu tingati ndiwo muromo wecomputer. Inoshandiswa kupaka mashoko 
mucomputer nokuiudza zvokuita. Ine mavara ose kubva ku "A" kusvika ku 
"Z" uye nhamba dzese. Ichi chinoshandiswa kunyora mazwi kana nhamba.

Mouse: Urwu ndirwo ruoko rwecomputer. Inobatsiridza mukupaka mashoko 
mucomputer.

Printer: Inotora mashoko kubva mucomputer ichiadhinda papepa. 

Mazwi anowanzoshandiswa munezvemacomputer

* Muviri wecomputer
* Pfungwa/njere dzecomputer (CPU)
* Nhengo dzomuviri wecomputer (Computer parts)
* Zvinopinza mashoko mucomputer (keyboard, mouse)
* Zvinobuditsa mashoko mucomputer (printer and monitor)
* Utachiwana hwecomputer (virus)

Monitor CPU Motherboard

Keyboard Printer

Pfungwa/Njere dzecomputer

Inoreva zvisingabatiki zvecomputer zvakadai semashoko nemiraidzo inoudza computer 
zvokuita, somuenzaniso, windows 98/2000, Microsoft Word. Njere dzinokwanisa 
kuchengeterwa mucomputer (hard drive) kana pamandiro ekunze (diskettes or compact 
disks kana memory stick)

Zvinopinza mashoko mucomputer

Zvinoshandiswa kupinza mashoko mucomputer somuenzaniso, keyboard, floppy disk, 
CD drive.

Zvinobuditsa mashoko mucomputer 

Zvinobudisa kana kuratidza zvirikuitwa necomputer, somuenzaniso, monitor, printer.

Utachiwana hwecomputer

Utachiwana hunoviringidza kushanda zvakanaka kwecomputer zvichizogumisira 
nekurasika kwemashoko. Uhwu hutachiwana hunotapuriranwa mumacomputer 
kubudikidza nendiro dzinochengedza njere dzekunze (diskettes), tsamba mbozha 
dzinenge dzatumidzirwa pacomputer (e-mail)  kana kuti neInternet .

Computer inoshandisa mitauro/mirairo ipi?  (Application software/Programmes)

Computer dzinoshanda nemimwe mitauro yechirungu chakadimurwa dimurwa kana 
mirairo (zviga) yakagadzirirwa macomputer chete.  Mienzaniso yemirairo 
nemashandisirwo ayo.

memory stick Floppy diskettes Compact Disk (CD)

Application software	             Uses in every day work

Ms Word, Lotus Word Kunyora maripoti, matsamba, maminetsi 
emusangano

Ms Excel, Quattro Pro, Lotus 
worksheet

Kunyora maripoti anosanganisa manhamba 
kunyanya hurongwa hwemari (budget and financial 
reports), hurongwa hemabasa (workplan)

 Ms Access Dura rekuchengetera magwaro akaita semakero, 
mazita evanhu, mashoko ane chekuita ne mhando 
dzembeu dzinoita zvakanaka mumwaka yokusanaya 
kwemvura yakawanda (databases)

Pagemaker, Publisher Kugadzirisa magwaronhau, maposita 
netwumabhuku tudiki.

Ms Outlook, Outlook Express Kutumira nekugashira tsamba mbozha (e-mail)

Ms powerpoint Kuratidzira zvinyorwa pamisangano (presentations)

Internet Explorer, Netscape Kuita tsvakurudzo paInternet

Macomputer anochengetedzwa sei?

Macomputer anofanira kuchengetedzwa zvakanaka kuitira kuti asarasa njere kana 
zvinenge zvakachengetedzwa paari.

Ndezvipi zvingangoparira kurasika kwemashoko mucomputer ?

* 	 Kukundika kwehard drive kana kuti diskette.
* 	 Kubiwa
* 	 Kusadzivirirwa kwecomputer kusimba rakapfurikidza remagetsi
* 	 Kushandisa macomputer zvisina kufanira
* 	 Kugarodzimadzima kwemagetsi
* 	 Hunyoro/mwando
* 	 Kugadzika computer painopiswa nezuva zvakanyanya
* 	 Mheni
* 	 Utachiwana hwemacomputer
* 	 Vasinganyatsonzwisisi zvemacomputer havafaniri kushandisa computer vasina 

mubatsiri anonatsoziva.

Tinochengetedza sei macomputer?

* 	 Munochengeterwa macomputer munofanira kunge musina huruva uye 
muchibvumira mhepo kufamba zvakanaka.

* 	 Hazvitenderwi kudyira kana kunwira munogara macomputer
* 	 Kana musina munhu munogara macomputer munofanira kugara makapfigwa 

makakiyiwa.
* 	 Mandiro enjere dzekunze (diskettes) kana tsamba mbozha (e-mail) dzinofanirwa 

kutarisiswa kuti hadzina utachiwana here dzisati dzapinda mucomputer.
* 	 Mashoko ose anokosha anenge ari mucomputer anoda kutochengetedzwazve 

pane imwewo nzvimbo isiri computer
* 	 Shandisai masurge protector nema "uninterrupteble power supply" (UPS) kudzivirira 

computer kuti isapiswe nesimba rakapfurikidza remagetsi
* 	 Macomputer anoda kuongororwa nekupukutwa huruva mukati mawo kanokwana 

kaviri kana kupfuura pagore

Tingachengetedza sei mashoko anenge ari mucomputer?

* 	 Computer inongofanira kushandiswa bedzi nevanhu vanotenderwa vaneruzivo
* 	 Kune chinyorwa checomputer chine masoja anokwanisa kurwisana nekubvisa 

hutachiwana (antivirus programme) hunowanzotadzisa macomputer kushanda 
zvakanaka. Computer inofanira kunge iine masoja aya. Nguva nenguva chinyorwa 
chinemasoja chinofanira kuongororwa mashandiro acho nokuti dzimwe nguva 
chinokundwa simba nehutachiwana. 

* 	 Dzivisai kushandisa madiskettes anenge amboshandiswa pane mamwe 
macomputer ekumwe. Izvi zvinogona kuunza utachiwana

* 	 Shandisai mapassword anozivikanwa chete nevanotenderwa kushandisa computer 
kuitira kuti mashoko asaonekwa nevanhu vasingafaniri kuaona.

 Electronic Mail (E-mail) Tsamba Mbozha
Chii chinonzi E-mail? 

E-mail kana kuti tsamba mbozha, inzira yekutumidzira mashoko pakati pevanhu 
mashoko acho achitambirirwa pama computer asi achifambiswa nerunhare. 

E-mail inoshanda sei?

TelephoneWeb page paMonitor

Mashoko anonyorwa pacomputer otumidzirwa kumunhu mumwe chete kana 
vakawanda. Hazvinei kuti munhu ari nyika ipi, chero kero yee-mail iripo e-mail 
inosvika chero nyika. Chinoita kuti mashoko abve mucomputer yemunhu 
arikutimidzira mashoko (sender) achienda murunhare ozopindazve mucomputer 
yeanotambira tsamba (receiver) muchina unonzi modem unokochekedzerwa pakati 
pecomputer nerunhare. 

Mashoko kana abva pacomputer yemunhu arikutumira anoenda mumodem, ofambiswa 
nerunhare onopinda mudura remae-mail (service provider) umo maanonosangana 
nemamwewo mashoko arikutumirwa kunzvimbo dzakasiyana siyana. Mudura iri 
anosvikoitwa sezvinoitwa tsamba mu Posvo maanonopatsanurwa otumidzirwa kukero 
yemunhu arikutambira. Abva ipapo anonopinda mumodem inoaisa mucomputer 
yemunhu arikutambira.  

Munhu arikutambira tsamba mbozha anoiwana chete kana atovura computer yake 
nekuenda muchirongwa chinoita kuti e-mail dzese dzasvika pacomputer ipapo 
dzionekwe. Anokwanisa kuvura e-mail yake ipapo kana kuzoivura chinguva nguva.

Kana vanhu vaviri varikutumidzirana mashoko vakavhura macomputer avo pamwe 
chete, mashoko anotumidzirwa anosvika kumuridzi wawo munguva pfupi pfupi kana 
mukati mechikamu che "minute" imwe. 

Chii chingatumidzirwe netsamba mbozha?

Tsamba mbozha inzira yekutumidzira mashoko akasiyana siyana sekuti matsamba, 
mifananidzo, magwaro makuru kana madiki uye nemifananidzo inofamba (video 
film) kana dzimbo. Magwaro nemifananidzo kazhinji zvinokochekedzerwa patsamba 
sechibatanidzwa (attachment). 

Chii chinodiwa pakutumidzira kana kutambira tsamba mbozha?

* 	 Computer
* 	 Runhare (telephone)
* 	 Muchina unobatanidza computer nerunhare (modem). Kamuchina aka kanoita 

kuti mashoko anobva pacomputer akwanise kupinda murunhare.
* 	 Mirairo/zviga (kana kuti mutauro) zvecomputer (software) zvinoita kuti ukwanise 

kutaura pa e-mail. Zvirongwa zvacho ndeizvi:"web browser eg Internet explorer, 
Ms Outlook, Outlook Express

* 	 Email inofanira kunge ichizivikanwa neService Provider (Posvo ree-mail) huye 
yakaripirwa mutero (Subscription to Service Provider)

* 	 Kero inotaura zita rako uye inokwanisa kuzoendesa e-mail kuService provider 
(posvo) yawakawirirana nayo.

Mazuva ano vanamazvikokota varikugadzira imwe michina inoita kuti e-mail ishande 
pasina runhare kana modem. Idzi dzinonzi wireless connections.

Chii chakanakira e-mail?

* 	 E-mail haishandisi mapepa akawanda sematsamba
* 	 Tsamba/mashoko anokwanisa kutumidzirwa kuvanhu vakawanda nguva imwe 

chete
* 	 Mashoko anosvika munguva pfupi pfupi yotopindurwa ipapo
* 	 Mashoko anofambiswa chero nguva ipi yezuva
* 	 Haidyi mari yakawanda serunhare pakutumira mashoko
* 	 Inokwanisa kushandiswa kutumidzira magwaro akakura kana mabhuku anobve 

munjere dzecomputer anenge asati adhindwa
* 	 Inosvika chero nzvimbo
* 	 Kashoma kuti tsamba irasike

Chii chakaipira e-mail?

* 	 Zvinodiwa kuti e-mail itange kushanda zvinodhura uye zvakawanda
* 	 Vanoishandisa vanoda ruzivo rwakakwana, munhu anotoda dzidziso kuti atange 

kushandisa e-mail
* 	 Inoda magetsi nerunhare, nzvimbo zhinji mumaruwa hadzina magetsi nerunhare
* 	 E-mail inogona kubatwa neutachiwana nekuti tsamba dzinenge dzichibva kunyika 

dzakasiyana siyana

Mhedziso

Kunyangwe zvazvo nyika dzakasimukira dzichiri kusangana nematambudziko akawanda 
pamusoro pekushandisa e-mail, zvinotarisirwa kuti mumakore makumi maviri ari 
kutevera,  e-mail ndiyo inenge yave nzira huru yekupanana nayo mashoko munyika 
dzichiri kusimukira. 

Internet (Dura reruzivo pasi rese repaComputer)
Chii chinonzi Internet? 

Iri idura reruzivo repasi rino rose rinowanikwa mugwaro guru rinonzi World Wide 
Web (www). Dura iri rakaita selibrary asi richingowanikwa chete mumacomputer 
anenge akakochekedzwa kudura iri. Hadzisi dzese computer dzinokwanisa kuva 
nedura iri kwete. Kuti computer ikochekedzwe kudura iri munhu anofanira kupiwa 
mvumo kuburikidza neService provider. Mvumo iyi inopiwa kana uchinge wakwanisa 
kubhadhara mari nguva nenguwa (mutero) kuti 
ugare wakakochekedzerwa kudura iri rewww. 

Chero munhu anokwanisa kutumidzira zvinyorwa 
zvake kudura iri reruzivo. Izvi zvinoita kuti dura 
iri ripfume chaizvo.

Dura iri rinogona kutakura magwaro arimumitauro 
yakasiyana siyana. Asi chirungu ndiwo mutauro 
unonyanyoshandiswa paInternet.

Web page

Chii chinowanikwa kana kuitwaku World Wide Web (www)?

Mudura iri munowanikwa zvinhu zvakasiyana siyana kusanganisira izvi zvinotevera:
* 	 Magwaro ezvidzodzo zvakasiyanasiyana
* 	 Mapepanhau enyika dzakasiyana siyana
* 	 Mabasa
* 	 Mifananidzo
* 	 Zvinotengeswa
* 	 Mimhanzi
* 	 Mifananidzo inofamba (video films)
* 	 Kubhenga mari
* 	 Kutora maprogramme/mirairo/zviga zvaungada kushandisa mucomputer

Chii chakanakira Internet?

* 	 Internet ine ruzivo rwakawanda kupfuura chero dura ripi ratingafungidzire
* 	 Internet inopawo vanhu mukana wekuita kero dzavo dzemae-mail uchikwanisa 

kushandisa e-mail pachena usingabhandari mari
* 	 Vanhu vanokwanisa kutenga nekutengesa paInternet, uye nekutumidzira mari
* 	 Internet inogona kupa vanhu mukana wekutapa zvirongwa nemaprograme 

ekushandisa pamacomputer
* 	 Inokwanisa kuwanikwa chero pose pose pane computer yakakochekedzwa kuwww. 
* 	 Unokwanisa kuva nayo mumba mako.

Zvii zvakaipira Internet?

* 	 Internet inoda kunge uine magetsi nerunhare nezvimwe zvinodiwa kuti 
ukochekedzwa. Mazuva ano kwave nedzimwe nzira dzinoita kuti computer 
ikochekedzwe ku www pasina runhare rwetambo. Izvi zvinonzi wireless connectivity. 
Zvinodhura. 

* 	 Utachiwana hwemacomputer kazhinji hunobva paInternet
* 	 Internet ine rumwe ruzivo nemashoko asingafaniri kuonekwa kana kuverengwa 

nemazera madiki. Vamwe vanhu vanotumira mashoko asina kururama kuwww. 
Mamwe mashoko haawirirani netsika nemagariro evanhu. Naizvozvo vechidiki 
vanoda kudzidziswa kusashandisa macomputer nenzira dzisiri idzo.

* 	 Macomputer anodiwa anofanira kunge aine dura renjere rakakura kuitira kuti 
computer ikwanise kukurumidza kukochekedza kuwww. Computer idzi dzinodhura

* 	 Nyanzvi dzirikushandura zvinhu nguva nenguva naizvozvo munhu anofanira 
kuramba aichingowedzera ruzivo rweInternet nemacomputer

Sangano reSAFIRE

Sangano reSouthern Alliance For Indigenous Resources (SAFIRE), rakavambwa 
muna 1994 nechinangwa chokubatsira vanhu vanogara mumaruwa kusimudzira nzira 
dzokuzviriritira kubudikidza nokuvandudza mashandisirwe ezviwanikwa 
zvomunharaunda mavo. VeSAFIRE vanoshanda pamwe nenhengo dzavo 
dzinobatanidza masangano akazvimirira omuno neekunedzimwe nyika (maNGO) 
uyewo nemapato akasiyana siyana ehurumende anoona nezvirongwa zvebudiriro 
kumaruwa.

MuZimbabwe veSAFIRE vanehofisi huru muHarare nemamwe mahofisi matatu 
ematunhu anoti: kumabuda zuva kwakadziva kumaodzanyemba muChiredzi, 
kumabuda zuva kwaMutare nekumabva zuva kwakadziva kuchamhembe muHarare 
nemamwe mahofisi madiki kuRushinga, kuNyanga, kuMwenezi nokuChimanimani. 
Mamwe mabasa eSAFIRE anobatanidza kugovera dzidziso kuvanhu vokumaruwa 
maererano nemashandisirwe akanaka ezviwanikwa munyika dzirimudunhu 
rokuchamhembe kweAfrica. Vanogoverawo rubatsero mukushanda munzvimbo 
dzinogara vapoteri muAfrica munyika dzakadai seBotswana, Malawi, Mozambique, 
Namibia, South Africa, Swaziland neZambia.

Tariro yeSAFIRE 

Kuva nhungamiri mukupa ruzivo maererano nemashandisirwo ezviwanikwa anopa 
chimuko nepundutso kuvagari vomumaruwa.

Chisungo cheSAFIRE

Kubatsera mune zvebudiriro nokushandiswa kwenzira dzakasiyanasiyana kuvandudza 
magariro evanhu vekumaruwa kubudikidza nokushandisa zviwanikwa nomutowo 
unochengetedza asi unowanisa chimuko kuvagari vomumaruwa pane nhasi 
neramangwana.

